
Hadien kata, ki runar ki
la iehnoh marwei ïa u
nongniah kali.

Ki runar ki bym lah ban
ithuh durkmat ha ka 7 tarik
mynta u bnai ki la tuh ïa
uwei u loket ksiar, kawei ka
sati bad ka pisa T. 5,000 na
ka iingsah jong u Bah
Precioustone Khongthaw ha
ka shnong Pongtung, East
Khasi Hills District.

Arngut ki briew ki la
mynsaw malu mala hadien
ba la mih ka jingïakynroi
hapdeng ki katto katne ngut
ki briew ha ka 7 tarik mynta
u bnai ha ka por kumba 7:00
baje janmiet ha Rilbong
Labour Camp, Shillong.

Kine ki dei ki jingjia ba
la pynmih ha ka website
jong ka tnat Pulit.

Shah rahbor u
nongniah kali ha
kiba kam na ka

Khasi Hills, ha kaba u la pyni
da ki dulir ba la soi thoh ba
kynthup naduh ka Birth Cer-
tificate, EPIC, Aadhaar Card,
SBI Bank Account, ka Transfer
Certificate jong ka skul ha ka
kyrteng jong u Sofikul D ka
shnong Shipapara, South West
Khasi Hills.

Rieh tngen u suba
mynder Bangladeshi

ha Kanglak

da ki dkhot ka FKJGP
hakhmat ka ophis treikam
jong ka seng kaba don ha 7
Mer, Upper Shillong.

Ka seng ka la maham jur
ïa kino kino ki Kontraktor
lane ki riew shimet kiba
thmu ban wanrah ïa ki
nongtrei bar jylla ki bym
biang ki kot ki sla khamtam
hadien ba ka Sorkar Assam
ka la sdang biang ban
kyndang ïa ki poiwir kiba
suba ba ki lah ban dei ki
mynder na ka ri Bangladesh.

Bat ka FKJGP ïa ki
bar jylla kiba

thmu ban leit bylla

Ïa u Conrad K. Sangma
la synran da u Myntri ka
tnad pule puthi ka Sorkar
Jylla u Bah Lahkmen
Rymbui, ki ophisar na ki
tnad treikam sorkar bapher,
kumjuh ki nongïalam bad ki
dkhot nongkitkam shnong.

U Myntri Rangbah ha ka
jingjurip ula ong lyngba ka
jinglah ban pyndep ïa kane
ka skul kan kyntiew shibun
ïa ka pule puthi ha ka thaiñ
bad kan shakri ïa ka imlang
sahlang na ka bynta ka lawei
jong ki khynnah.

U la bthah ruh ïa ki
kontraktor bad ki heh
ophisar ba kin pynsted ïa ka
kam khnang ba ka skul kan
sdang noh ha u snem 2026.

Jurip u Myntri
Rangbah ïa ka EMRS

ha Umladkhur

pynkhein ïa ki kyndon aiñ
jong ka  Cigarettes and
Other Tobacco Products
Act-2003 (COTPA- 2003).

Ha ka jingïalang kaba la
long mynta ka sngi ha
Dorbar Hall Sajer Nongpoh,
kane ka Association ym
tang ba ka la pynbna ïa kata
ka NO Smoking Zone,
hynrei ka la sam ruh wat ïa
ki ID jong ki Dribar ba
kamai kali paidbah da
kawei ka thong ban wanrah
ïaka jingshngain na ka
bynta ki paidbah kiba
shong ha ki kali kamai
paidbah.

Kumba la pynpaw da u
President u Bah Vincent
Sohkhwai, kane ka
jingpynbna ïa ka No
Smoking Zone ha Nongpoh
bad ruh ka jingsam ïa ki IDC
sha ki Dribar, ka dei ka
thong jong ka seng ban bud
ryntih ïa ki kyndon aiñ
bym shah ban dih duma ha

Pynbna ka LTO&DA ïa ka ‘No Smoking Zone’ ha ki jaka ïeng
kali, khang ban dih duma ha ki kali kamai

ki jaka paidbah ne ha ki
Kali kamai bad la sam ruh
ïa ki ID sha ki Dribar ban
pynthikna ïa ka
jingshngain ki nongleit
nongwan haba ki la don ïa
kata ka ID kaba la buh
kyrpang da ka Association.

U la ong ruh ba kane ka
jingdih duma ka ktah
shisha ïa ki paidbah kiba
leit ba wan khamtam ki
khyllung ki khynnah bad
ki Longkmie ba armet,
namar ka jingdih duma
kam ktah tang ïa u nongdih
bad ka ktah ruh ïa kiwei
lyngba ka tdem kaba u
pynmih haba u dih duma.

Namarkata, ka
Association ka sam ruh ïa
kine ki ID sha ki Dribar ka
long ban pynthikna ban don
kata ka jingshngain bad
lada ki paidbah ki don kano
kano ka jingeh ki lah ban
ujor ne phone sha ki
Helpline Number bad la leh

ruh ïa kane na ka daw ban
tehlakam ïa ki kam sniew
kiba la ju jia na ka por sha
ka por haba ym don kata ka
jingpyrkhing ne peit bniah
ïa ka leit ka wan ki paidbah.

Ha kane ka sngi ba la
pynbna kum kita ki No
Smoking Zone la shim
bynta ruh da u Akash R
Marak Assistant Commis-
sioner ka Ri-Bhoi District
kum u kongsan bad ryngkat
ka jingdon lang u Bah John
P Nongrang MVI ka tnad
Transport, Dr W Hynniewta
Senior Dental Surgeon
Civil Hospital Nongpoh, u
Rubul Ali In charge ka
Nongpoh Traffic Police, u
Kamrul Islam OC Umsning
Police Station, u Bah Jayson
Lennox Nongrum President
ka RBPC, ki nongïalam ka
Association bad kiwei
kiwei.

Haba ai jingkren ruh ha
kane ka sngi kum u

kongsan, u Akash R.
Marak, u la ai ka jingïaroh
ïa kane ka Association
kaba la shim ïa kane ka
sienjam ban pyrkhing ïa
ka jingdih duma ha ki jaka
paidbah ne ha ki Kali
kamai paidbah, namar ka
ka ktah shisha ïa ka koit ka
khiah ki paidbah bad ruh
kaba long ka jingpynkhein
ïa ki kyndon ain kiba
khang ban dih duma ha ki
jaka paidbah.

Shuh shuh, u la ong ruh
ba ka bor synshar district
kan ai ka jingïatrei lang
halor kine ki kam babha ba
la leh da kane ka
Association bad u kyrmen
skhem ruh ba da ka
jingïatrei lang ki paidbah
lah ban tehlakam ïa ka
jingdih duma ha ki jaka
paidbah kaba long ka
jingshah ktah ïa ka koit ka
khiah jong kiwei ki bym
dih duma, u la bynrap.

Haba phai dien, kane ka
Ri Bhoi Synod College la seng
dang ha u snem 2017 da ka
jingthmu ban kyntiew ïa ka
pule ka puthi bad ka jingnang
jingstad ha them Ri Bhoi,
hynrei ka long ka jingkyrmen
ba tang ha ki khyndiat snem
kane ka College ka la dang
kiew shaphrang ban kyntiew
ïa ka pule ka puthi ym tangha
ka thain Umsning bad ha ka
District Ri Bhoi hi baroh
kawei.

Kane ka sngi ka long ruh
ka sngi kaba dap da ka
jingkmen ïa ki bor pynïaid
jong ka Ri Bhoi Synod
College, ha kaba ki la phah
ïa ka dorkhas sha u Myntri
Rangbah ka jylla ban ïarap
na ka bynta ban tei ïa ka
Auditorium Hall bad ki tiar
put ki tiar tem ba u Myntri
Rangbah ka jylla u la kular
ban pynurlong ïa kitei ki
jingdonkam hapoh kane ka
College.

Haba kren kum u
kongsan ha kane ka sngi, u
Conrad K. Sangma kum
myntri rangbah ka jylla, u
la ai ka jingïaroh kaba khraw
ïa ki bor pynïaid ka Ri Bhoi
Synod College kiba la len
lade ban seng ïa kane ka
College ka ban long kum

Plie u Myntri Rangbah ïa ka kamram Klas ba thymmai ka Ri
kawei na ka shlem ai
jingnang jingstad ïa ki samla
bad dei lyngba ka jingiohi
jngai jongki, kane ka College
ka la ieng rasong na ka bynta
ban ai jingnang jingstad ym
tang ïa ki Samla ka thaiñ
Umsning bad ïa ki samla jong
ka District bad ka jylla hi
baroh kawei.

Shuh shuh, u Myntri
rangbah nalor ba u la kular
ban shim khia ban pynioh ïa
ka Auditorium Hall bad ki
tiar put ki tiar tem ba

donkam kane ka College, u
la kular ruh ïa ki bor pynïaid
ka College ba un dang shim
khia ban wan rah shuh kiwei
kiwei ki jingdonkam hapoh
kane ka College khnang ba
kane ka College kan long
kawei na ka College kaba bha
tam ban ai jingnang jingstad
ïa ki samla pule ka district
bad ka jylla hi baroh kawei.

La jingkren ruh ha kane
ka sngi naduh u Bah
Sosthenes Sohtun kum u
myntri sorkar bad Dr.

Celestine Lyngdoh kum u
MLA ka Umsning, ha kaba
kum ki nongmihkhmat na Ri
Bhoi, ki la ai ka jingïaroh
kaba khraw ïa u Myntri
rangbah ka jylla, ha kaba ha
ka jingïalam jong u kum u
nongïalam shibun ki kam
pynroi ki la wan poi ha ka
jylla naduh ki lynti ki
synkien, ka pule ka puthi, ka
koit ka khiah bad kiwei wei
de ki kam pynroi kiba dei
katkum ka jingdonkam jong
u paidbah ha ka jylla.

U Myntri Rangbah Conrad K. Sangma bad ki MLA ha ka jingplie ïa ki kamra klas ba
thymmai ka Ri Bhoi Synod College ha Umsaitsning. (Dur : Mawphor)

ïa ka imlang sahlang ba kim
dei ban sngapjar haba ki
suba ba don kum ki jingjia
shah thombor.

"Ka jingtuklar kan ïada ïa
ka jingim," ka la ong bad
kyrpad ïa ki  nongshong
shnong ba ki dei ban pyntip
ïa kine ki jingjia sha ki
sengbhalang, sha ka
Commission, bad ki helpline,
ne sha ka tnat Social Welfare.

Bun ki longkmie bad ki khynnah kiba
Ka Chairperson ka la

pynpaw ruh ïa ka jingeh kaba
mih na ka kam nongkynti ha
kaba ki don na ki katto katne
ki Rangbah Shnong bad ki
nongïalam shnong ki
pyndonkam bakla ïa ka bor
ban thombor ïa ki longkmie.

Ka Kong Iamonlang ka la
kdew ruh ïa ka jingkiew ki
kam POSH (Prevention of
Sexual Harassment at

Workplace) cases, kiba la
mad da ki longkmie ha ki
jaka treikam, la ka dei ha ka
bor pyrkhat ne ka met ruh
kumjuh. Ka la ong ba na ka
liang ka Commission ka la
bteng ban trei na ka bynta
ka bha ka miat jong ki
longkmie ha kiba bun ki
liang lyngba ka jingpynlong
ïa ki awareness programme
ha kaba ïadei bad kane kam.

khlad lypa. Halor kane ka jingjia, ki Pulit ki la kem ïa uba shah kynnoh.
Ha ka step 10 tarik mynta u bnai, u Shubam Shrestha Pradhan u la pyntip sha ki Pulit

ka Laitumkhrah Police Station ba lai ngut ki runar ki bym lah ban ithuh durkmat ki la beh
thong ïa u bad uwei u Alok Sangma hajan Seven Set School, Shillong  bad pyrshang ruh
ban ïashoh bad ki.  Hynrei, ki la lait phet da ka said, bad iehnoh shadien ïa ka Scooter jong
u kaba don ïa u nombar ML-05Q-8247 bad kawei ka mobile phone, ha kaba kham hadien ba
la lap ba kine ki tiar ki la jah na ka jaka ba ki don.

Kawei ka longkmie ka la ujor sha ki Pulit ban pyntip ba ha ka 7 tarik mynta u bnai ha
ka por kumba 6.30 baje janmiet, uwei u briew bym lah ban ithuh durkhmat u la shoh ïa u
kurim jong ka ha kawei ka kali Maxi Cab ha Khyndai Lad, Shillong.

Ïap u rangbah ba shah dung tari ha Mawpyrshong

ïa kane haba kren ha ka Stakeholder Consultative Meeting
kaba la long ha State Convention Centre ba la pynlong da
ka tnat Social Welfare, ka Sorkar Meghalaya.

Haba pynpaw ïa ka jingsngewkhia halor ka jingkiew ki
jingshah thombor ha ka longryngieng ki kynthei, ka Agatha
ka la ong, “bun na ngi ngim ju ïohthiah ha ka por mynmiet
namarba ki don ki jingjia kiba pynkulmar jingmut kiba ngi
ju ïohsngew shaphang ki khynnah bad ki kynthei kiba shah
lehbeiñ.

Ka la ai khublei ïa u Myntri Rangbah ka Jylla Conrad
K. Sangma uba la shimkhia ban phah pynlong ïa kum kine
ki jingïamir jingmut, kiba ka la ong “ki pynpaw ïa ka
jingangnud jong ka sorkar ban weng ïa kine ki jingeh kiba
pyndik ïa ka imlang ka sahlang..”

Ka la pynpaw ruh ba ha kane ka sien kaba ar jong ka
jingïamir jingmut la ïohi ïa ka jingïashim bynta kham bun.

"Ha ka jingïalang jong ngi kaba ladep, ka jingdon jong
ki nongïashim bynta ka long kaba duna. Hynrei mynta ka
sngi, ngi la don palat 300 ngut ki nongïashim bynta, kaba
pyni ïa ka jingsngewkhia bad jingïadon bynta lang jong
baroh ki nongshim bynta," ka la ong.

Haba kren halor ka jingpynkhlaiñ ban pyntreikam ïa
ka Protection of Children from Sexual Offences (POCSO)
Act, ka la pynpaw ba ka Section 43 jong ka aiñ ka kdew
shaphang ka jingpynshai paidbah bad ka
jingpynsngewthuh halor ka jingshngaiñ jong ki heprit
kynthei, bad ka Rule 3 jong ka POCSO Rules, ka aibor ban
pyndonkam ïa ki tiar ai jinghikai ba kongsan ha ki skul bad
ha ki shnong.

“Ki la don lypa ki kyndon ha ka aiñ kiba bthah ïa ngi
ban pynphriang ïa ka jingtip shaphang ka jingshah thombor
ka longryngieng jong ki khynnah, hynrei bun ki skul bad
ki jaka pule ki dang duna ban pynlong ïa kum kine ki
prokram”, ka la ong bad bynrap, “ngi dei ban pynthikna ba
kine ki tiar kin poi sha ki kmie ki kpa, ki nonghikai, bad ki
khynnah.”

Ka Agatha ka la tyrwa ba ka Sorkar Jylla kan pyrkhat
ban pynrung ïa ka shuti ba kyrpang ne ki kynta ba lah ban
pynkylla na ka bynta ki kmie kiba trei ban pynlut kham
bun ka por bad la ki khun.

“Bun ki kmie mynta ki trei bun kynta bad ki duna bha
ban pynlut ïa ka por bad ki khun”, ka la ong. “Lehse ka

“Pynlut por de bad ki khun jong phi,” kyntu ka Chairperson
Meghalaya ka lah ban long napdeng ki jylla ba nyngkong
eh ban ai por ïa ki kmie katto katne kynta ha ka shitaiew
ban pynlut por bha bad ki khun jong ki ban ïakren shaphang
ka jingshngaiñ, ka jingpynsngewthuh shaphang ka
jingbymshngaiñ bad ka jingkoit jingkhiah ha ka jingsngew.”

Ka la ïathuh ruh ba ka tnat ka la buh ïa ka Child Helpline
hynrei bun ki bym pat tip. “Ki skul, ki hostel, ki shlem pule
ki dei ban buh ha ka jaka ba ïohi shynna bha khnang ba ki
khynnah kin dup tip kumno ban wad jingïarap,” ka la ong.

Ka Agatha ka la ban jur ba dei ban don ïa ki Child
Safety Committee ha baroh ki skul, katkum ki kyndon aiñ
kiba la don lypa. Ka la pynpaw ba ka ladep thoh sha ka tnad
Pule Puthi ban pynmih ïa ka jingpynbna halor kane.

Ka la ai khublei ïa ki katto katne ki jingthmu kum ka
Child Protection Policy jong ka Catholic Bishops’
Conference of India (CBCI), bad ka la kyntu ïa kiwei pat ki
jaka pule ban shim ïa ki polisi kiba kum kine. Ka la kdew
ruh ïa ka jingbthah jong ka ïingbishar Supreme Court kaba
bthah ïa ki skul kiba don palat 100 ngut ki khynnah skul
ban thung ïa ki Councellor kiba tbit, ka jingbthah kaba
dang sahteng haduh mynta khlem pat pyntreikam.

“Ki prokram ai jinghikai bad ki jingpynsngewthuh ïa
ki nonghikai bad ki nongtrei ki dei ban long kum ka rukom”,
ka la ong.

“Ngi kum ki nongshim bynta naduh ki nongïalam niam
haduh ki sengtrei monsngewbha ngi dei ban pynthikna ba
kine ki prokram kin long ha manla ki skul,” ka la ong.

Ha ka kyrdan jong ka imlang sahlang, ka Agatha ka la
kdew ïa ka Integrated Child Protection Scheme (ICPS), kaba
la thaw ruh ïa ki Child Protection Committee ha ka kyrdan
jong ki shnong, block, bad distrik. Hynrei ka la kdew ba
bun na kine ki komiti ki long ki bym treikam satia.

“Kine ki dei ki shlem treikam kiba kongsan kiba lah
ban pynkylla shisha lada ki long kiba shimkhia,” ka la ong
bad bynrap ba ka bynta jong ki kynhun ha ki shnong ki
thaw bad ki kynhun niam kiba don ha ka imlang sahlang ka
long ruh kaba kongsan ha kaba kyntiew ïa ka jingshngaiñ
bad jingbha jingmiat jong ki khynnah.

“Ka sorkar, ki skul, ki shnong ki thaw, bad ki longïing
longsem baroh ki dei ban ïatreilang ban pynthikna ba ki
khun jong ngi kin long kiba koit ba khiah, kiba tip, bad kiba
ïoh jingïada,” ka la bynrap shuh shuh.

kaba jop namar kumba 71
tylli ki longïing ki la ïoh ïa
ka umbam umdih kaba biang
bad kaba kynthup ïa ki ar
tylli ki skul Upper Primary
School, saw tylli ki skul
Lower Primary School,
kawei ka Secondary School
bad ka Aganwadi Centre.

Kane ka shnong ka la ïoh
ruh ïa ka jingithuh kum ka
Har Ghar Jal Village ha kaba
baroh ki longïing longsem
bad ki jaka ai jinghikai ki la
ïoh ïa ka umbam umdih
kaba paka kumba la mang.

Haba ai jingkren ha kane
ka sngi, u Executive
Engineer, PHE jong ka

Ïoh umdih ki 71 tylli ki longïing, jop ka jingpyntrei
Mawkyrwat Division, u bah
K. Nongbsaw u la pynpaw ïa
ka jingsngewkmen  kaba
khraw ban ïohi ba ka
jingpyntrei ïa ka skhim
umdih umdih na ka JJM ha
ka shnong Pyndendiwah ka
la long kaba jop namar baroh
ki longïing longsem ki la ïoh
shisha ïa ka jingmyntoi
lyngba kane ka skhim JJM.

Katba ha ka jingai
jingkren na ki katto katne ki
nongïalam shnong bad ki
paidbah ki la pynpaw shisha
ïa ka jingkhublei kyrpang ïa
u u Narendra Modi uba dei
u Myntri Rangbah duh ka Ri
India uba la pynïoh ha ki

paidbah nongshong shnong
ïa kane ka skhim umdih
umdih. Ha kajuh ka por ki la
ai khublei ruh ïa ka ophis
jong u Executive Engineer
PHE Mawkyrwat Division ïa
kaba ki la pynbit pynbiang
ïa ki jingdonkam baroh ha
kaba ïadei bad ka jingpyntrei
ïa kane ka skhim kumba la
bhah da ka sorkar India.

Kiwei de kiba la ïa
donlang ki long u bah I.
Kharbudon, SDO PHE
Mawkyrwat Sub Division
bad bah P. Myrthong, G.E
incharge lem bad ki nongtrei
hapoh ka ophis u EE, PHE
Mawkyrwat Division.

Pynmih ka tnat MeitY ïa ka SOP ban ïada
ïa ka NCII ha ki rynsan online

New Delhi, Naiwieng 11: Ka Tnad Electronics and
Information Technology (MeitY) ka la pynmih ïa ka
Standard Operating Procedure (SoP) ban pynkhlaiñ ïa ki
lad ki lynti ban weng bad ïada na ki Non-Consensual
Intimate Imagery (NCII) ha ki rynsan online.

Kane ka sienjam, kaba la sdang katkum ki jingbthah
jong ka Madras High Court (Writ Petition - Civil No.25017/
2025, hukum ba la pynmih ha ka 15.07.2025), ka thmu ban
ai ïa ki rukom treikam kiba shai bad kiba pynshong nongrim
ha ki lanot khnang ban weng noh kloi ïa kum kine ki
jingpynmih bad ban pynthikna ïa ka jingpyntreikam kaba
paka ïa ka Rule 3(2) (b) jong ka Information Technology
(Intermediary Guidelines and Digital Media Ethics Code)
Rules, 2021.
Ka jingthmu bad ka kam

Ka SoP ka ai ki jingbatai ba bniah na ka bynta ki lanot,
ki nongïarap bad ki kynhun ba pyntreikam ïa ka aiñ ban
pynthikna ïa ka jingshim ïa ki sienjam kiba stet bad kiba
ryntih pyrshah ïa ka jingpynphriang online ïa ki NCII -
kynthup ïa ki dur ba la pynkylla ba la pyndonkam khlem
ka jingmynjur. Ka buh ïa ki lad ki lynti na ka bynta ban
weng ïa ki hapoh 24 kynta naduh ba la ai jingtip.
Ki bynta ba kongsan jong ka Standard Operating Procedure
(SoP)

Ki lad ïa ki lanot ban ai jingtip ba bun jait. Ki One Stop
Centre (OSC): Ki lanot ki lah ban leit sha ka OSC kaba jan
tam ban ïoh jingïarap, kynthup ïa ka jingïarap ha kaba ai
jingtip lyngba ka National Cybercrime Reporting Portal
(NCRP), ka jingkyrshan ha kaba ïadei bad ka aiñ, bad ka
jingïasyllok.

Kito kiba peit ïa kane ka kam: Ki lanot ki lah ban pyntip
shaphang ki jingdonkam lyngba ki lad pyntip ha ka app, ki
ophisar jong ki nongpynïaid ba ïadei bad kane ka kam.

National Cybercrime Reporting Portal (NCRP): Ka plié

lad ïa ki briew ba kin ai jingtip shaphang ki jingjia lyngba
ki lad online da kaba phone ha u 1930.

Ki kynhun ba pyntreikam ïa ka aiñ: Lah ban ai jingujor
ruh ha ki thanat ban ïoh ïa ki sienjam ba mardor.

Ka por ba la buh ïa kito kiba peit ïa kane ka kam. Baroh
kito kiba peit ïa kane ka kam ki hap ban weng ne pynsangeh
ïa ka lad ban ïohi ïa kine ki dur hapoh 24 kynta naduh ba la
ïoh ïa ka jingujor.

Ki Significant Social Media Intermediarie (SSMI) ki
hap ban pyndonkam ïa ki teknoloji hash-matching bad
crawler ban ïada na ka jingmih biang jong kine ki dur ne ki
dur ba ïahap bad ki.

Kito kiba peit ïa kane ka kam ki hap ruh ban ai jingtip
shaphang ki sienjam ba ki la shim bad pynthikna ka
jingïatreilang bad ki rynsan Sorkar kum ka Sahyog hapoh
ka MHA - I4C (Indian Cybercrime Coordination Centre, ka
tnad Kam Pohïing).

Ka jingïatreilang hapdeng ki kynhun. Ka Indian
Cybercrime Coordination Centre, hapoh ka tnad Kam
Pohïing ka long ka jaka pdeng na ka bynta ki jingujor NCII
bad ka pynïaid ïa ka NCII hash bank kaba shngaiñ.

Ka tnad Telecommunications: Ka ïatreilang bad ki
Internet Service Provider ban block ïa ki URL. MeitY: Ka
peit ïa ka jingbud ryntih bad ka ïatreilang bad kito kiba
don bynta ha kane ka kam bad ruh kiwei kiwei ki bynta
jong ka Sorkar kiba don bynta ha kane ka kam.

Ka jingpynkupbor ïa ki lanot bad ka jingpynkhlaiñ ïa
ka jingshngaiñ ha ki kam digital

Kane ka SoP ka dei ka sienjam kaba heh ban pynkupbor
ïa ki briew, khamtam ïa ki kynthei, ban ïoh biang ïa ka bor
ha ka kam digital jong ki bad ban pynthikna ïa ka jinglong
jingman online kaba shngaiñ. Ka pynskhem ruh ïa ka jingkut
jingmut jong ka sorkar ban ïada ïa ka jinglong kyrpang, ka
burom bad ka jingshngaiñ ha ka kam cyber.

La rakhe ïa ka lyngkhuh sngikha ba 150 snem
u Sardar Vallabhai Patel ha Jowai

Jowai, Naiwieng, 11:  Ki bor
synshar District, West Jaintia
Hills ryngkat ka jingïatreilang
bad ka ophis jong u District
Sports Officer ki la pynlong ïa
ka prokram District Level
mynta ka sngi ha Chutwakhu
Indoor Sports Hall, Chutwakhu,
Jowai ban kynmaw burom ïa
ka jingdap 150 snem jong ka
sngi kha u Sardar Vallabhai
Patel. Ka Sub-Division Ophisar
(Sadar), Jowai, ka Vevotolu
Kezo, IAS, ka la long ka
Kongsan ha kane ka sngi.

U Bah K. Passah, uba long
u District Sports Officer ka
Jowai, u Micheal Mate,
Deputy Director My Bharat
(NYK), ka (Dr.) Wa-i-sa Sumer,
District School Education
Officer, Jowai bad kiwei ki heh
ki haiñ bad ki riew rangbah
jong ka District kila ïadon lang
ha kane ka jingrakhe.

Mynta u snem ka dei ka
jingdap ba 150 snem ka
sngikha jong u Sardar
Vallabhbhai Patel uba la ju
kynmaw ieid kum u Iron Man
jong ka Ri India. U Sardar
Vallabhai Patel u la long u
nongsynshar ri uba don ka
jingïohi jngai bad u nongshna
ïa ka jingïatylli jong ka
jaitbynriew. Haba ai jingkren

ha kane ka jingïalang, ka
ophisar ka Sub-Divisional
(Sadar) Jowai, ka Smt.
Vevotolu Kezo, ka la ong ba ïa
ka sngi ïatylli jong ka Ri
(Rashtriya Ekta Diwas) la
rakhe ha ka sngi kha jong u
Sardar Vallabhai Patel, u Iron
Man jong ka ri India, ban
burom ïa ka bynta ba kongsan
jong u ha kaba pynïatylli ïa ki
562 tylli ki hima hadien ba la
ïoh ïa ka jinglaitluid. Ka la
ban jur ba ka jingïaid paidbah
kaba la pynlong kham
mynshwa kam dei tang ka dak
hynrei ka jingpynkynmaw ïa
ka jingdonkam jong ka
jingïatylli ka jaitbynriew bad
ka ri hi baroh kawei (Ek Bharat
Shreshtha Bharat).

Ka Kezo ka la pynpaw ba
ïa kane ka jingrakhe la rakhe
ha kylleng ki Distrik ryngkat
ki prokram kiba pyni ïa ka
jingïatylli jong ka India
hapdeng ka jingiapher. Ka la
ai khublei ïa ki nongïashim
bynta na ka bynta ki jingshad
ba itynnad jong ki, kiba
pynpaw ïa ka kolshor ba
riewspah jong ka thaiñ. Ka la
ai ka jingsngewnguh ïa baroh
ki riew shimet bad ki seng
kynthup ïa u District Sports
Officer bad ki tnad treikam

bapher bapher jong ka District
kiba la pynlong ïa kane ka
prokram kaba jop.

U Micheal Mate, Deputy
Director My Bharat (NYK) u
la pynpaw ïa ka jingthmu jong
kane ka prokram bad u la kdew
ba kane ka jingrakhe kan bteng
haduh ka 25 tarik u Naiwieng,
2025. U la ai khublei ïa baroh
ki nongpynïaid, ki samla pule
bad ki bor pynïaid Distrik, ka
ophis u District Sports Officer,
kiba la lah ban pynlong ïa ka
prokram kaba don jingmut
bad kaba ïadei bha.

U la kyntu ïa ki samla kiba
don ha kane ka sngi ba kin ïoh
mynsiem na ka jingim bad ka
jingjop jong u Sardar
Vallabhai Patel, kum u
nongshna ïa ka jingïatylli bad
jingïatylli jong ka ri India. U la
pynpaw ka jingkyrmen ba ki
samla kin bud ia ka nuksa jong
u Sardar Patel ha ka jinglong
nongialam, ka jingaiti lut bad
ka jingshakri ïa ka
jaitbynriew.

Kham ha shwa ïa kane ka
la don ka jingïaid rally kaba la
sdang na Kiang Nangbah Govt.
College shaduh sha
Chutwakhu Indoor Hall, ïa
kaba la kaweh lama da ka
kongsan ka Vevotolu Kezo.


